HEZKUNTZARI APLIKATURIKO TEKNOLOGIAREN HAUSNARKETA

Nire ikastetxea Bergaran kokatua dago, 15000 biztanle dituen herria da eta bertan 3 ikastetxe daude, 2 kontzertatuak eta eskola publiko bat. Ni, eskola publikoan 3 urteetatik 6 urteetara haritu nintzen eta 6-16 urte bitartean  Mariaren Lagundia Ikastetxean. 16 urteetatik aurrera institutu publikora joan nintzen, Bergaran kokaturik ere. Hausnarketa honetan 6-16 urte bitartean  IKTekin izan dudan esperientzia azalduko dut.
Esan beharra daukat ez naizela oso ondo gogoratzen haur hezkuntzako eskolan zehazki zelan zegoen espazioa banatuta, dakidana da ordenagailu bat ere ez zegoela (1982koa naiz). Ordenagailuekin izandako lehen esperientzia 8 bat urte nituela izan zen, nire lagun baten etxean Spectrum batekin (Amstrad eta MSX antzerako zerbait zen). Hauek jolasteko besterik ez zuen balio, baina garai haietan sekulako aurrerakuntza ziren. Hemen hasi zen nire afizioa IKTekin, informatikarekin eta, no la ez, bideojokoekin. Mariaren Lagundia ikastetxera pasa nintzenean ere, IKTei buruzko zerbait lantzeko bakoitza bere kabuz baliatu behar izaten zuen. Mariaren Lagundia monjeen ikastola bat zen eta nahiko kontserbadoreak ziren teknologi aurrerapenen inguruan… Informatikarekin lehenengo kontaktua ikastetxe honetan 6. maila arte ez zen eman. Ordenagailuak IBM batzuk ziren, 286-ak, alegia. 5-1/4”-ko disketerakin funtzionatzen zuten. Ez dut gogoratzen oso ondo, baina uste dut “Logo” programa kargatzeko (koordenaden bitartez marrazkiak egiteko balio zuen programa) MS2-etik egiten genuela. Ah, ze garaiak… 7. mailan ordenagailu guztiak berritu zuten, 486-ak windows 3.1rekin, 3,5” disketerarekin eta CD-Rom-arekin. Ekipo hauetan, Winlogo (windowserako Logo programaren bertsioa) erabiltzen genuen eta noski, windowsetik kargatzen genuen. Handik gutxira, Pain eta Word programekin hasi ginen eta geroxeago Power point eta oraindik geroxeago internetarekin (internet explorer programaz baliatuz).

Ordenagailuak pixka bat bazterrean uzten badugu, Mariaren lagundia ikastetxean, nire garaietan behintzat, ez zuten errekurtso handirik. Hitzaldietan gitarra elektriko baten anplifikadorea mikrofono bati lotuta erabiltzen zuten. Bideo gela bat zeukaten, eta bertan, telebista handiaz gain pare bat bideo ere bazeuden, bat VHS eta bestea, zaharragoa, Beta. Transparientzien makina batzuk ere zeukaten eta diapositiben makina bat ere bai. Ordenagailuez gain, beste tresna guztiak irakasleek soilik erabiltzen zituzten nahiz eta, askotan, bideoa martxan jartzeko ikasleen laguntza behar izan. Ikasleok, orokorrean, nahiko jarrera irekia eta positiboa geneuzkan aurrerakuntza teknologikoen aurrean. Batzuk, nik bezala, IKTak hobia bezala hartu genuen eta orain, zorionez, ez dugu arazo gehiagorik izaten tresna edo erreminta berrien aurrean.
